
				Pula ya na, ya na, ya na. 

				Lerato a swanela go dula ka ntlong a sa tšwe letšatši ka moka. O be a sa kgone go tšwa a ya go raloka. 

				“Naa pula e tla ka ya khula?” Lerato a kgotsa. 

				Letšatši la go latela pula ya na gape. Go be go tletše dikoti tša meetse ka serapaneng sa dibjalo. Pula ya khula, gomme letšatši la hlaba. 

				Lerato a bona molalatladi leratadimeng! E be e le o mo botse kudu. 

				Lerato a apara diputsu tša gagwe gomme a tšwela ka ntle go bapala. A gata dikoting tša meetse. Meetse a gašagana letšatšing. Ka mo dikoting tša meetse go be go na le molalatladi! E be e le o mobotse kudu. 

				Bošegong bjoo, mma a tšhela maphilo ka pafong ya Lerato ya go hlapela. 

				Lerato a swara maphilo gomme a emišetša seetšeng. 

				Ka mo gare ga maphilo go be go na le molalatladi! O be o le botse kudu. 

				Letšatši le le latelago, letšatši le be le hlabile ga botse e bile go fiša kudu. 

				Mma le tate ba ya lewatleng. 

				Lerato a bona magapi a dikgopa mo santeng. Ye nngwe ya magapi e be e na le molalatladi ka gare! 

				E be e le o mobotse kudu. 

				Lerato a khunama go topa legapi. Efela lephoto la meetse la gopa legapi. 

				“Ke nyaka molalatladi wo o lego wa ka,”Lerato a nagana. 

				Ge Lerato a fihla gae, a hlobola borokgo bja gagwe. 

				A tšea letlakala le legolo la pampiri. A penta molalatladi wa mebala ye šupa ka moka, ka tatelano ya yona ya maleba, ya go felela ka intiko le phepholo. 

				Lerato a bea seswantšho sa gagwe lebotong. Bjale Lerato o na le molalatladi 

				wo elego wa gagwe. 

				Ke o mobotse kudu! 

				• Lerato la mafahlana

				• Jase e Fetogile 

				• Tate molaodi wa serapa sa diphoofolo

				• Go thuša Rakgolo go fola

				• Mae a Kgarebong a timela

				• Mama Afrika, Miriam Makeba

				• Kgaugelo o tseba nako

				• Peu ya mehlolo

				• Re etela lešoka la diphoofolo

